g oo BiH; Bardaca prekosutra: Ako bude vode, vratice se rode

Povodom 2. februara, Medunarodnog dana vlaznih stanista upozoravamo na vaznost i
potrebu da se ovakva staniSta o¢uvaju, a kojih je samo tri u Bosni i Hercegovini. Jedno od
nekad najkarakeristi¢nijih podrucja ovog tipa i trenutno najugrozenijih je Bardaca, kompleks
koji je nekad cCinilo 11 ribnjaka u sklopu opsStina Srbac i Gradiska.

Centar za zivotnu sredinu i Drustvo za istrazivanje i zastitu biodiverziteta na ovaj dan zele
da predstave svoj stav da se BardacCi moZe vratiti stari sjaj ukoliko se pristupi revitalizaciji i
proglasenju zastite.

Jovica Sjenici¢, Drustvo za zastitu i istrazivanje biodiverziteta: ,Trenutno od vrsta koje su
vezane za vodu i priobalu zonu ima uslova za gnijezdenje samo nekoliko vrsta divljih pataka
u manjem broju, labudove, ¢igre, gnjurce i lisku a tih vrsta ima na skoro svakoj vodenoj
povrsini u BiH tako da Bardacu skoro viSe niSta ne ¢ini medunarodno vaznim vlaznim
staniStem. Medutim, ozivljavanje Bardace je ipak moguée uspostavljanjem saradnje,
odrzivog snabdijevanja ribnjaka vodom i ponovnog pokretanja ribnjacke proizvodnje.”

Vec¢ duzi niz godina zagovaramo kod nadleznih institucija da se ozbiljno pristupi problemu
upravljanja ovog podrucja. Ova dva udruzenja planiraju ponovo pokrenuti proces pravne
zaStite Bardace na nivou Republike Srpske.

Viktor Bjeli¢, Centar za zivotnu sredinu: ,U periodu od 2012. godine, Ministarstvo za
prostorno uredenje, gradevinarstvo i ekologiju Republike Srpske je na nasSu inicijativu vodilo
postupak proglasenja prethodne zastite i krajem 2017. godine su taj postupak okoncali
Zakljuckom o obustavljanju postupka proglasenja. Smatramo da je u ovaj postupak resorno
ministarstvo trebalo uloziti viSe energije, a ne odustajati od Bardace. Ovo je dokaz da
nadlezne institucije nemaju moc i uticaj da se o¢uva jedino medunarodno moc¢varno staniste
koje imamo. Mi od Bardace ne odustajemo i pokrenu¢emo ponovo inicijativu za proglasenje
zaSti¢enog podrucja.”

Bosna i Hercegovina je 1992. godine ratifikovala Konvenciju o moc¢varama koje su od
medunarodnog znacaja narocCito kao staniSta ptica mocvarica, koja je poznatija i kao
Ramsarska konvencija. Od tada su po ovoj konvenciji proglasena tri vlazna staniSta u BiH:
Bardaca, Hutovo blato i Livanjsko polje, od kojih samo Park prirode Hutovo blato ima status
zaSticenog podrucja u BiH.

